
VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 23 de xaneiro de 2025, do Xurado Provincial de Clasificación de 
Montes Veciñais en Man Común de Pontevedra, polo que se publica a resolución 
do acordo da revisión do esbozo do monte veciñal denominado Monte San Xoán, 
da Comunidade de Montes Veciñais en Man Común de San Xoán, no concello 
de Arbo (expediente RE22049).

Para os efectos previstos na disposición transitoria décimo terceira da Lei 7/2012, do 28 
de xuño, de montes de Galicia, dáse publicidade do acordo acadado polo Xurado Provin-
cial de Clasificación de Montes Veciñais en Man Común de Pontevedra, na sesión que tivo 
lugar o 27 de novembro de 2024, respecto á revisión do esbozo e elaboración da cartogra-
fía actualizada do monte veciñal denominado Monte San Xoán, da Comunidade de Montes 
Veciñais en Man Común de San Xoán, no concello de Arbo (expediente RE22049).

O 24.9.2024 o Servizo de Montes deste departamento territorial emitiu o seguinte infor-
me: 

«Feitos:

Primeiro.  O 27.9.2022 e con número de rexistro de entrada 2022/2371149, a Comuni-
dade de Montes Veciñais en Man Común (en diante, CMVMC) de San Xoán (concello de 
Arbo) solicita unha revisión parcial do esbozo do Monte San Xoán (ID2442), en concreto 
o chamado Monte Cabrón. Esta solicitude deu lugar á apertura do expediente RE22049 e 
consta nel o seguinte:

– Memoria técnica da revisión parcial do esbozo do Monte San Xoán, de xullo de 2022. 
Foi asinada pola enxeñeira técnica forestal número 482 do Colexio Oficial de Enxeñaría 
Técnica Forestal de Galicia (COETF).

– Certificado do secretario do 16.9.2022, coa conformidade do presidente da CMVMC 
de San Xoán, da aprobación na asemblea do 10.4.2022.

– Cartografía en formato dixital: ETRS89 DATUM29 EPSG25829.

Unha vez revisada a memoria técnica proposta, despréndese:

– O esbozo ten un único coto redondo e revísase a zona sur, tamén denominada Monte 
Cabrón.

– O perímetro revisado está rodeado de parcelas particulares e levouse a cabo un le-
vantamento topográfico dos puntos de interese empregando un sistema de posicionamen-
to global (GPS diferencial). A maioría das parcelas particulares coas cales linda o monte 
veciñal están limitadas por muros.

– O linde coa CMVMC de Mourentán é obxecto de deslindamento administrativo (expe-
diente DC22037) consonte o artigo 53 da Lei 7/2012, do 28 de xuño, de montes de Galicia.

– O linde proposto coa CMVMC de Cequeliños non se acepta e deberán realizar un 
deslindamento consonte ao artigo 53 da Lei 7/2012, do 28 de xuño, de montes de Galicia.

Segundo.  O obxecto da revisión parcial é o esbozo do monte San Xoán (ID2442), coa 
Resolución de clasificación do 13.11.1979 e unha superficie de 92,50 ha. Segundo os da-
tos do sistema rexistral forestal (artigo 126 da Lei de montes de Galicia):

– Non ten contrato de xestión coa Administración forestal.

– Dispón dun instrumento de ordenación forestal inscrito no Rexistro de Montes Orde-
nados de Galicia co número 360240 e vixente ata 2029.

– Recolle as permutas autorizadas polo Xurado de MVMC de Pontevedra.

– Consta o expediente de deslindamento administrativo DC22037 entre a CMVMC de 
San Xoán e a CMVMC de Mourentán, consonte o artigo 53 da Lei 7/2012, do 28 de xuño, 
de montes de Galicia.

– Constan as revisións de esbozo da CMVMC de Mourentán (expediente RE22064) e 
da CMVMC de Cequeliños (expediente RE22062).

Terceiro.  A revisión do esbozo parcial proposto da parte sur do Monte San Xoán, en 
concreto o chamado Monte Cabrón, ten unha superficie sen proxección de 71,82 ha e un 
perímetro revisado de 11,40 km (excluído o deslindamento coa CMVMC de Mourentán e 
o tramo de linde coa CMVMC de Cequeliños non revisado). Non se modifican os lindes da 
Resolución do Xurado de MVMC de Pontevedra do 13.11.1979.

Cuarto.  O 2.10.2023 o Xurado Provincial de MVMC de Pontevedra acorda solicitarlle 
ao Servizo de Montes unha proposta coa revisión e elaboración da cartografía actualizada 
do monte veciñal clasificado a favor da CMVMC de San Xoán (Arbo), expediente RE22049, 
coa finalidade de dar cumprimento ao establecido na disposición transitoria décimo terceira 
da Lei 7/2012, do 28 de xuño, de montes de Galicia. 

Consideracións legais e técnicas:

Primeira.  A Lei 7/2012, do 28 de xuño, de montes de Galicia (en adiante, LMG), na súa 
disposición transitoria décimo terceira, establece o procedemento de revisión de esbozos 
de montes veciñais en man común.

Segunda.  A revisión parcial do esbozo do MVMC San Xoán, da CMVMC de San Xoán, 
proposta polo Servizo de Montes é a presentada pola comunidade e queda definida con-
sonte os datos reflectidos no feito terceiro e a memoria técnica indicada no feito primeiro 
(excepto no tramo non aceptado coa CMVMC de Cequeliños)».

Unha vez vista a proposta de revisión presentada polo Servizo de Montes sobre a adap-
tación do esbozo do monte veciñal San Xoán e de conformidade co previsto na disposición 
transitoria décimo terceira da Lei 7/2012, do 28 de xuño, de montes de Galicia, este xurado, 
por unanimidade dos seus membros,

ACORDA:

Aprobar a revisión parcial do esbozo do monte veciñal denominado Monte San Xoán, 
clasificado a prol da CMVMC de San Xoán (Arbo), segundo a proposta do Servizo de Mon-
tes e a planimetría elaborada por el.

Pontevedra, 23 de xaneiro de 2025

Antonio Crespo Iglesias 
Presidente do Xurado Provincial de Clasificación  

de Montes Veciñais en Man Común de Pontevedra

VI. ANUNCIOS

A) ADMINISTRACIÓN AUTONÓMICA

CONSELLERÍA DO MEDIO RURAL

ANUNCIO do 16 de maio de 2025, do Xurado Provincial de Clasificación 
de Montes Veciñais en Man Común de Pontevedra, polo que se publica a 
resolución aprobatoria do deslindamento parcial realizado entre as comunidades 
de montes veciñais en man común (CMVMC) de Arbo e Mourentán (Arbo) 
(expediente DC22037).

O Xurado Provincial de Clasificación de Montes Veciñais en Man Común de Pontevedra 
resolveu na súa reunión do 26.3.2025 aprobar o deslindamento parcial entre as comuni-
dades de montes veciñais en man común (CMVMC) de San Xoán de Arbo e Mourentán 
(Arbo), con base nos seguintes feitos e consideracións técnicas.

Antecedentes e consideracións técnicas:

Primeiro.  O 27.9.2022, o presidente da CMVMC de San Xoán presenta solicitude de 
deslindamento entre a CMVMC de San Xoán e a CMVMC de Mourentán, ambas no con-
cello de Arbo.

Os montes veciñais en man común (en diante, MVMC) afectados por este deslindamen-
to son:

– MVMC de San Xoán (ID monte: 2442) da CMVMC de San Xoán.

– MVMC de Mourentán (ID monte: 2446) da CMVMC de Mourentán.

Consta no expediente a seguinte documentación do deslindamento consonte o artigo 53 
da Lei 7/2012, do 28 de xuño, de montes de Galicia (LMG): 

– Acta de apeo do 11.2.2022.

– Papeleta e acta de conciliación do Xulgado de Paz de Arbo núm. 05/2022 do 15.11.2022.

– Certificado do secretario da CMVMC de San Xoán coa conformidade do presidente 
do 16.9.2022 da aprobación na asemblea do 10.4.2022.

– Certificado da secretaria da CMVMC de Mourentán coa conformidade do presidente 
do 19.9.2022 da aprobación na asemblea do 18.9.2022.

– Memoria descritiva de xullo de 2022 co plano de deslindamento e cartografía en for-
mato dixital no datum ETRS89/UTM zona 29N EPSG: 25829, asinada pola enxeñeira téc-
nica forestal colexiada núm. 482 do COETFG. Constan emendas posteriores que corrixen 
a dita memoria.

– Informe de validación gráfica (IVG) catastral con CSV: RA3HW0MNARZJCSPM.

Segundo.  Os puntos levantados no campo de acordo coas dúas comunidades e que 
se corresponden con puntos identificados con fitos sobre o terreo son os seguintes:

Puntos X Y Denominación
P.1 559.419,40 4.664.696,10 Coto da Moura
P.2 559.154,00 4.664.392,80 Cruz
P.3 558.524,00 4.664.442,90 Cruz de Trabazos
P.4 558.285,80 4.664.412,80 A Torneira

No traballo de gabinete establécense puntos de deslindamento secundarios para res-
pectar as propiedades particulares (o deslindamento realizarase coas propiedades particu-
lares) e áreas afectadas polo dominio público hidráulico. Estes puntos son:

Punto S01: x: 559.155,02 y: 4.664.394,04
Punto S02: x: 558.498,96 y: 4.664.439,71
Punto S03: x: 558.411,26 y: 4.664.428,64
Punto S04: x: 558.324,94 y: 4.664.417,75

Terceiro.  Revisada a cartografía das resolucións de clasificación de ambos os MVMC 
detéctase que existe colindancia entre ambos e considérase que non afecta terceiros pro-
pietarios xa que se axusta ao deslindamento en tramitación que ten a CMVMC de Mouren-
tán coa CMVMC de Cequeliños (DC22120) e a revisión do esbozo aprobada da CMVMC 
de Mourentán (RE22064).

A liña de deslindamento proposta ten unha lonxitude de 530 metros e está formada por 
3 tramos:

Tramo 1 de 0,40 km: de P01 a S01.

Tramo 2 de 0,09 km: de S02 a S03.

Tramo 3 de 0,04 km: de S04 a P04.

Que corresponde cos seguintes puntos:

Punto P01: x: 559.419,38 y: 4.664.696,14
Punto S01: x: 559.155,02 y: 4.664.394,04
Punto S02: x: 558.498,96 y: 4.664.439,71
Punto S03: x: 558.411,26 y: 4.664.428,64
Punto S04: x: 558.324,94 y: 4.664.417,75
Punto P04: x: 558.285,80 y: 4.664.412,82

A liña de deslindamento produce modificacións na cartografía dos esbozos de clasifica-
ción, polo que se realiza un axuste dos dous esbozos.

O Servizo de Montes considera que a solicitude se axusta ao establecido no artigo 53 
da LMG, polo que propón a aprobación polo Xurado do deslindamento segundo a liña pre-
sentada.

Cuarto.  O artículo 53 da LMG establece que o Xurado Provincial de Clasificación de 
Montes Veciñais en Man Común, logo do exame da documentación presentada, ditará 
resolución que será publicada no Diario Oficial de Galicia e notificada ás comunidades 
interesadas.

Á vista do exposto, este xurado

RESOLVE:

Aprobar o deslindamento parcial entre as CMVMC de San Xoán e Mourentán (Arbo), 
nos termos antes indicados.

Contra esta resolución, que pon fin á vía administrativa, poderase interpoñer recurso de 
reposición perante o Xurado Provincial de Clasificación de MVMC de Pontevedra no prazo 
dun mes de acordo co disposto nos artigos 123 e 124 da LPAC; ou ben interpoñer directa-
mente recurso contencioso-administrativo perante o xulgado do contencioso-administrativo 
no prazo de dous meses de acordo cos artigos 8 e 46 da LXCA. 

Pontevedra, 16 de maio de 2025

Antonio Crespo Iglesias 
Presidente do Xurado Provincial de Clasificación  

de Montes Veciñais en Man Común de Pontevedra

